
Fundur í Grunnskólanum 2. febrúar 2004 kl. 18:15

 

Mættir voru undirritaðir:.Aldís Hafsteinsdóttir og Ingibjörg Kjartansdóttir boða forföll.

Formaður setti fund og bauð fólk velkomið. Spurði um hvort athugasemdir væru við fundarboð. Engar athugasemdir voru gerðar.

Skýrsla Gunnvarar Kolbeinsdóttur leikskólastjóra Óskalands.

 Í Óskalandi eru 23 börn og skiptist dvalartíminn þannig:

13 börn í 8 tíma vistun kl. 8-16

3 börn í 4 tíma vistun kl. 8 - 12

2 börn í 5 tíma vistun  kl. 8 - 13

5 börn í 4 tíma vistun kl. 13 - 17

Aldurskipting er þannig:

5 börn fædd 1998 = 4 barngildi

5 börn fædd 1999 = 5 barngildi

6 börn fædd 2000 = 7.8 barngildi

7 börn fædd 2001 = 11.2 barngildi

Alls         28 barngildi.

Starfsseminni er skipt þannig að 2ja til 4ra ára börnin eru í þemastarfi og er aðaláherslan á skynfærin: sjón, heyrn og lykt.

5 ára börnin eru í lífsleikni og skólaundirbúningi einu sinni í viku í umsjón Guðlaugar og Gunnvarar, og í stærðfræðiundirbúningi einu sinni í viku í umsjón Kolbrúnar Vilhjálmsdóttur grunnskólakennara sem byrjaði að vinna í Óskalandi um áramótin. 

Stærðfræðivinnan er tilkomin vegna samvinnu við umsjónarkennara 6 ára barnanna í grunnskólanum.

Gunnvör er í 5 eininga stjórnunarnámi við Háskólann á Akureyri. Það fer þannig fram að kennt verður í fjórum lotum, tvo daga í senn einu sinni í mánuði fram í apríl. Síðan er lestur og verkefnavinnsla þess á milli.

3 starfsstúlkur eru í fjarnámi við Háskólann á Akureyri í leikskólakennarafræðum. Þær fara einn dag í viku í kennslu á Selfossi og vinna verkefni þess á milli.

Núna er verið að prófa og meta þroska barnanna og undirbúa foreldraviðtöl sem verða í næstu viku.

Guðlaug og Jenný eru á námskeiði í dag 2.febrúar um Íslenska þroskalistann. Gunnvör hefur lokið því námskeiði.

Ekki má leggja hann fyrir nema hafa lokið námskeiði.

Samkvæmt nýjum vinnubrögðum hjá Skólaskrifstofu  Suðurlands skal leggja þroskalistann fyrir áður en önnur greining fer fram hjá sérfræðingum skrifstofunnar.

7. febrúar fara Guðlaug, Gunnvör og Jenný á ráðstefnu á Akureyri sem ber heitið Lífsleikni og listgreinar.

Á vegum Skólaskrifstofu Suðurlands verður haldið námskeið í skyndihjálp og geta þá þær sem ekki hafa lokið því námskeiði lokið því. En í fyrra á starfsdegi var haldið slíkt námskeið hjá okkur.

19. nóvember s.l. var brunaæfing í umsjón Snorra Baldurssonar. Æfð voru viðbrögð við bruna og farið yfir almennar brunavarnir og viðbrögð við þeim.

Skýrsla Sesselju Ólafsdóttur leikskólastjóra Undralands

 

Starfsfólk er í  13,6 stöðugildum þar af eru leikskólakennarar í 4 stöðugildum.

Það eru tveir leikskólakennarar í fæðingarorlofi þe. 100% og 66,67%

Einn starfsmaður langveikur einn lausráðinn í hennar stað.

Í vetur er unnið með steininn og stuðst við lokaverkefni leikskólakennara í framhaldsdeild "Steinaflæði".  Yngri deildirnar vinna áfram þemað "ég sjálfur og fjölskyldan mín".

Sett var upp nýtt myndrænt valkerfi á öllum deildum.   Farið er í val tvisvar á dag.

Hreyfing í sal eða vettvangsferðir eru einu sinni í viku.

Samsöngur á sal erum við með einu sinni í viku , þar skiptast deildirnar á að stýra söngnum og börnin fá tækifæri að stíga á stokk og sýna hæfni sína.

Tónlist fléttast inn í hreyfingu þar sem við erum að byrja með danskennslu notum við kennslugögn "Danskennsla fyrir leikskólabörn" eftir Kolfinnu Sigurvins og Huldu Sverrisdóttir. 

Hljóð og málvitundar könnunin, Hljóm-2, var lagt fyrir öll 5 ára börnin í desember.  Niðurstöður prófsins voru slakar og í kjölfarið hafa verið settir upp tímar á hverjum degi með markvissri málörvun. 

Tenging við Grunnskóla hefur gengið mjög vel. Kennarar hafa bent á  stærðfræðibókina "Kátt er í kynjadal" sem gott er að nota og núna eru byrjaðir tímar í stærðfræði einu sinni í viku.

Í tíma með elstu nemendunum er unnið með námsgögnin "Ljáðu mér eyra "sem að þjálfar hljóð og málvitund auk fínhreyfinga. Lífsleikni er uninn með elsta hóp í samverustund einu sinni á dag, notum við námsefnið"Ég þú og við tvö" eftir Karilamar.

 

Elstu nemendur eru 17

Næsti árgangur eru 16

 Í dag eru alls 64 börn í leikskólanum.

Vistunartími er breytilegur þe.

9 börn             4 tíma

12 börn             5 tíma

5 börn             6 tíma

10 börn             7 tíma

18 börn             8 tíma

10 börn            9 tíma

 

Á síðasta starfsdegi fyllti starfsfólkið  út Ecers kvarðann ( höfundar Thelma Harms og Richard M. Clifford  þýðendur Sesselja Hauksdóttir og Gerður Guðmundsdóttir). 

Þessi kvarði nýtist vel við endurbætur á starfinu og gott hjálpartæki til að samræma starfsaðferðir. Kvarðinn er notaður til að meta starf leikskólans í heild, ekki einstakt barn eða leikskólakennara.

Niðurstöður listans leiddu í ljós almenna óánægju vegna starfsmannaaðstöðu þ.e vantar læstar hirslur.

 Á næsta starfsmannafundi fáum við fyrirlestur um Reggio stefnuna sem að við vinnum eftir, fyrirlesari er Júlíanna Hilmisdóttir leikskólastjóri Lyngheimum.

Leikskólastjóri er í 5 eininga námi í skólastjórnun við Háskólann á Akureyri

( Stjórnun,  fjármál og rekstur og lagaumhverfi)  þessu lýkur 16. apríl nk.

Einn starfsmaður er á námskeiði um íslenska þroskalistann.

Orðið gefið laust um skýrslur leikskólastjóranna.

Leikskólastjórar voru spurðir út í hvernig gengi að manna stöður þegar starfsfólk væri fjarverandi vegna náms. Sögðu þær flókið mál að manna stöðurnar og mikið álag á vinnustað vegna fjarveru þessara einstaklinga. Hins vegar væri mjög jákvætt að svo margar væru í námi að ná sér í réttindi. Bent var á hvort ekki þyrfti að setja kvóta á fjölda þeirra einstaklinga sem væri í námi hverju sinni.

Spurt var út í biðlista leikskólanna. Upplýst var að hann héldi áfram að lengjast.

Önnur mál

1.
Ósk um kaup á læstum starfsmannaskápum v/Undralands. Þar sem þessi liður rúmast innan fjárhagsáætlunar Undralands leggur nefndin til að leikskólastjóri fái heimild til að kaupa skápana.

2.
Ráðning í ræstingar á Undralandi. Málið kynnt fyrir nefndinni.

3.
Sumarlokanir leikskólanna. Gagnrýni kom fram hjá leikskólastjórum á það fyrirkomulag sem haft var á sumarlokunum síðasta árs, þegar leikskólunum var lokað í tvær vikur. Þær leggja til að tekið verði upp fyrra fyrirkomulag þ.e. að lokað sé samfellt í fjórar vikur. Nefndin leggur til að leikskólastjórar skoði mætingar barna yfir sumarmánuðina júní til ágúst. Einnig verði gerð könnun meðal forráðamanna um hvenær þeir vilji að barnið þeirra fari í fjögurra vikna samfellt sumarleyfi. Starfsmenn verði spurðir hvenær þeir vilji taka sitt sumarleyfi. Niðurstöður liggi fyrir næsta fundi sem verður 11. febrúar kl. 16:30 í Grunnskólanum.

Fundargerð lesin upp og samþykkt. Fundi slitið kl. 19:40.

